
5.
Дедко кöть и бöрйис медся бур йöлатурунсö, но небыд гöнсö сылысь летіс тöвруыс, 

и дедуш пуксис вöрö. Дерт, сійö повзис. Öд тöдіс вöрса йылысь. Но асьсö лöньöдіс зар- 
ни пультöн. Вот паныдалас кö, шуам, вöрсаöс, личкас кнопкаас и дзебсьыштас сыысь. 
Кузьма Пань пондіс восьлавны векньыдик ордымті. А кытчö – ачыс эз тöд. Но сійö 
гöгöрбок видзöдіс. А сэсся сылöн кутіс кольмыны юрыс. Дедуш пуксис веськыда керч 
вылö. Но сійö эз тöд, мый тайö. И регыд мысти дуксьыс дзикöдз висьмис юрыс. Пан-
тиль эськö дыр на пукаліс зынтурун вылас, эз кö петкöдчы сьöд пон. Дедко чеччыштiс 
места вывсьыс. А пон увтыштiс да шуис сылы:

– Тэнö воз сёйö?
– Коді нö сійö?
– Тэ сэтшöм нин олöма и он тöд, мый сійö возйыс?
– Кысь нö ме тöда? Неважöн на чужи да.
– Но-о! Тэ тай, вöлöмкö, древенсьöма нин, – вомгорулас броткыштіс пон. – Воз – 

тайö ичöтик лёк бобув, сійö радейтö сёйны паськöм, шуам, тэнсьыд визя гачтö, мича 
дöрöмтö... А керч дуксьыс найö ок и ёна полöны. Кольмöны, а сэсся и кувсьöны найö. 
А тэнад, гашкö, паськöмыд вежны абу, да сійöн и вöрас локтін, медым пукалыштны 
тайö турун вылас да вины возсö?!.

– Тэ нö мый? Ме ачым первойысь вöрын. Сöмын вöрса йылысь кывлі. А сэсся 
нинöм и ог тöд...

– Збыльысь, выжыласьö... – жальпырысь нин вомгорулас шöпкöдіс пон. – Ладнö, 
кöть чöж нин висьтась, кытысь тэ, мый вöрас вöчан.

– Кузьма Паньöн менö шуöны. Вöвъяслы любита кöсаяс кыны. Сöмын вöлыс менам 
öні абу. А вöрас веськалі виччысьтöг. Дедъюрöй жугаліс. А сідз лэби ме енэжса вöвла, 
тöлысь чöж нин сыла небесаас кайи. А тэ кодлöн? Кыдзи нимыд?

– Хм... Ме – Вулкан. Менам кöзяинöй вöрса.
– Со öд вöрсалöн понкöд паныдаси, – повзьöмöн содтiс дедко.
– Ме важöн нин кöсъя пышйыны сы дорысь.
– Оз верд али мый?
– Сійö зэв скöр. Кöзяинöй вермö пöрны ошкö, вына тöв нырö...
– А-а-а. Сідзкö, тэнад скöр кöзяиныд менам дедъюрысь аслас тöв нырöн и летіс 

став гöнсö. Ок и ме öні сылы петкöдла!
– Ув-ув-ув! Ланьт! Сійö кö кылас сёрнитö, тоштö гартас пуö, и ковмас нэмтö татöн овны.
– Эн повзьöдлы менö, петкöдлы, кöні вöрсалöн керкаыс...
– Сылöн керкаыс – дзоньнас вöрыс. И сійö кö окотитас – сэтшöма бергöдлас тэнö 

вöрöдыс, весиг нимтö вунöдан. Мудзи ачым сыысь. Отсав меным пышйыны...
– Вот тэ сэтшöм тешкодь. Повзьöдлан кöзяиннад, а сэсся шуан, медым пышйöді тэнö.
– Отсав меным...
– Ладнö. Висьтав, мый колö вöчны.... – зепсьыс нянь шöрöм кыскöмöн висьталіс дедуш.
– Сöмын няньтö эн на сёй! – горöдіс пон.
– Ме тшыгъялі. Тэ тшöтш нянь сёян?
– Гöститöд менö, и ме вöрсаысь мына.
– О, ме думайті, ковмас тышкасьны кöзяиныдкöд. А вöлöмкö, няньöн колö вердышт- 

ны тэнö.
Дедко сетіс нянь шöрöмсö Вулканлы. И понйыс кокниа лолыштіс, öд важысянь 

тöдіс – сійö оз нин вöрсалöн ло, няньöн кö вердас сійöс кыйсьысь. А дедко нинöмöн 
вöралысьысь быттьö эз торъяв. Сöмын, дерт, пищальтöг ветлöдліс. А сэсся Вулкан и 
висьталіс сылы, мый отсалас кутны енэжса вöлöс.

– Но мый, Кузьма Пань! Пуксьы мышку вылам, и ми каям енэжас!
Дедуш чеччыштiс пон вылö, кутчысис сылöн чорзьöм гöнö. Вулкан медводз вое-

дыштіс, а сэсся другысь суніс енэжас. Найö веськалісны отасьыс-ота видз вылö. Сэні 
ставыс вöлі мувывса кодь: быдмис турун, чветъяс, ылын тыдалісны пуяс... Но видз выв- 
ті эз позь прöста муныштны либö котöртыштны. Мыльк вылö кодöнкö вöлі пуктöма 
кымöръясысь вурöм сапöг, и пими, и весиг шпилькиа тупли. Орччöн куйлiс дзоляник 
кабала. Сэтысь дедко да пон лыддисны гижöд: «Кöмась. А он кö, гашкö, лэбачьяс сет-
ласны бордъяс. Но сöмын ас вылад надейтчы». Тайö став кöлуйыс кольöма, сідзкö, 
мед он гымгысь му вылö. Пантиль да пон öдйö и кöмасисны. И сэтшöм тешкодь, кор 
кöмыс веськаліс кокас, ыдждаыс тшöтш пондіс лöсявны, кöть и медводз кажитчис 
ыджыдöн. Дерт жö, Вулканлы кокас дöзмöдчисны сапöгъясыс – кельыдлöз рöмыс ёна 
торъяліс сылöн моднöй пасьысь. Кык ёрт ёна войлісны-ышмисны енэжса видз вылын. 
Но другысь гöгöрбок ставыс пондіс рудмыны, ылісянь кыліс буалöм. И сöмын гöсьтъяс 
кöсйисны саймовтчыны пуяс костö, синйисны кык еджыд вöлöс биа телегаöн, сэні пу-
каліс пöль. Кор сійö аддзис видз вылысь тöдтöм гöсьтъясöс, шыасис на дорö:

– Мый тані ті вöчанныд?
Дедко став полöмсö йöжгыльтіс ас пытшкас да вочавидзис пöльлы:
– Ми корсям еджыд вöлöс. А тэнö кыдзи шуöны? И мый телегаыдлöн кöлесаыс 

сэтшöма грымакылö? Гашкö, отсöг тэныд колö. Вермам видлыны лöсьöдны телегатö.
– Вывті тэ мыйкö сёрниа... Тöдан-ö, талун кутшöм лун?
– Ог, ог тöд.
– И понйыд оз тöд? – стрöга юаліс пöль.
Вулкан мöвпалыштiс и тувкнитіс Пантильлы кельыдлöз сапöгнас, мöдыс кыйкнит-

ліс сы вылö, и понлöн шызьöм видзöдласысь сійö гöгöрвоис – оз позь уна варовитны. 
И сэки дедколöн синмыс тырис шемöсöн. А Вулкан вочавидзис пöльлы:

– Тэ прöстит миянöс, Илья Пророк. Ми регыдöн мунам...
– Эг дöзмы ме.
– Прöститöй... – шуис Пантиль. – Ми бöр лэччам му вылö! Мыйкö жар меным лои. 

Колö купайтчыштны!
Сьöд пон дöзмис да эралöмöн сатшкысис пиньнас дедколöн гачö.
– Эн вöрöд сійöс... – шуис пöль. – Тöдан, талунсянь оз нин позь купайтчыны. Талун 

быд тыын, юын ваыс куліс, лои гудырöн. И ваö пырöны быдсяма мутиыс... Талун кутас 
зэрны и ёна гымавны. Со нин дасьті ме биа ньöвъяс...

– Ме та йылысь, Илья Пророк, эг и тöдлы. Ме öд сöмын неважöн на чужи...
– Эн врит нин... – шуис Вулкан.
– Ог сöр. Ми öд дедкояс – вöвлы кöса кыысьяс – чужам пöрысьöн нин.
Пон видзöдіс дедко вылö и сöмын вермис чуймавны. А Илья Пророк гöгöрвоис 

Кузьма Паньлысь майшасьöмсö да шуис, енэжса вöвъясöс пö некор он кут, öд 
кымöръяс-вöвъяс котöртöны öдйö.

– А мый нö тэ мувывса вöвъясыдлы кöсаяс он кы? – юаліс Илья Пророк.
– Менö гидняысь вöтліс сиктса дедко.... Мыжа ме сы водзын, тöда. Но ог вермы ма-

тыстчыны сы дорö.
– Мыйла?
– Тшöтш скöрала сы вылö...
– Позьö нэмъяс чöж скöравны... Сöмын мый вылö? Коді таысь шудаджык лоас? – 

мöвпалана шуис Илья Пророк. – Миритчöй, сэки и вöлыд лоас, и радейтана кöсаястö 
пондан кыны. А меным колö тэрмасьны...

Дедко нинöм эз шу, Пророклы сöмын öвтыштіс кинас. Но сійöс мыйöнкö вöрзьöдіс 

вежа пöльлöн шуöмыс. И дедко думыштiс: му вылö бöр лэччам – сэні и вочакывйыс 
воас. А понйöс видыштiс косясcьöм гачысь, да и бара на, кор Илья Пророклöн 
телегаыс пöшти нин бырис син водзысь, но позис на синйыны сійöс, Пантиль 
жалитöмпырысь висьталіс ёртыслы:

– А телегаас кöлесасö вежны быть коліс, вывті ёна грымакылö...
– Лэччам нин вай му вылö, вöвтö тась ог кутöй... – вöзйис Вулкан. – И сапöгъяснымöс 

бöр колям мыр вылö, гашкö, кодкöлы ковмасны на...
Кык ёрт чеччыштісны енэжысь и бöр веськалісны вöрö. А сэні шувгис-шутьляліс 

тöв, пуясысь чегъясисны чальяс, ставыс рутша-ратшакыліс. Тайö вöрса тадз корсис 
ассьыс понсö. А гашкö, сійö эз öтнас вöв. Гашкö, уна вöрса дикаліс. Öд Вулкан – зэв 
ныриса пон. И ачыс кö дедко тшöтш воштіс сійöс, дерт, эськö корсис. Но öні Пантиль 
сэтшöма повзис вöрсаысь – зепсьыс кыскис зарни пульт, личкыштіс кнопкаас, и найö 
лоины тыдавтöмöсь. Здукöн петісны вöрысь, водзвыланыс воссис паськыд видз. 
И найö гöгöрвоисны – некöні татшöм мувыв мичыс абу. Оз ков сапöгасьны, котöрт 
кöмтöг, радуйтчы и некытчö он гурскысь...

6.
Ёртъяс восьлалісны ытшкöм видзті, корсюрö видзöдлывлісны енэжö – оз-ö 

петкöдчы нöштаысь Илья Пророк?!. Но енэжыс туис рудсьыс-руд кымöръясöн... и 
збыльысь, сынöдыс лои ыркыдджыкöн... Пантиль пуксис видз шöрö, Вулкан – орччöн... 
Найö виччысисны зэр...

А тайö кадас Петыр Тонюк и пöчö-пачö öта-мöдлы висьталісны тешкодь 
лоöмторъяс. Корсюрö видзöдлывлісны дедко вылö. Ок и чöскыда сійö узис... А сэсся 
Тоня бара на и енгагöс тыртіс юалöмъясöн.

– Пöчö-пöчö, а мыйла эськö мышку вылад эмöсь чутъяс?
– Мукöдыс думайтöны – кымын чут – сымында арöс. Но тайö абу тадз. Ыджыд 

мамöй висьтавліс: «Важöн-важöн олöма-вылöма енгаг – мисьтöминик да руд. Не-
код абу и видзöдлывлöма сы вылö. Ёна майшасьöма енгаг. Но öтчыд шонді югöр 
малыштöма сылысь мышкусö. пöчö-пачöлöн сьöлöмыс ойдöма шудöн. И мöвпыштöма 
енгаг: быд пуысь пондас весавны пытшъясöс. Тадзи лунысь-лун уджалöма. Быд кор 
весиг аттьöалöма сійöс. Пöчö-пачö радлöмсьыс сэтшöма шöйöвошöма... ве-
сиг гöрдöдöма. А пуыс тшöтш вöчöма сылы козин, рисуйтöма гöрд 
платтьöас сьöд чутъяс! Тайö вöлöма зэв мича!» Сійö кадсяньыс и 
новлам ми татшöм яръюгыд платтьö.

– Пöчö-пачö, тэ шань мойдысь! Окота тэнö кывзыны и кывзы-
ны. Сöмын дедко вöсна тöждыся. Мыйла сэтшöм дыр сійö узьö?

– Исаньтурунысь тшай юис. Со и узьö. Регыд, гашкö, садьмас.
Сöмын енгаг тайöс шуис, и Пантиль пондіс тiльны синсö. 

Аслас жö киыс и пальöдіс. Кор дедко аддзис Тоняöс да пöчö-
пачööс, сöмын и артмис горöдны: «Вулкан!» Енгаг тöдіс ставсö 
Вулкан йылысь, а нывка нинöм эз гöгöрво. Сійö думыштiс, мый 
Пантиль вöталіс вулкан. Но сэсся дедуш бара на шуис: «Кытчö ка-
ринныд понйöс?!» И сэки пöчö-пачö висьталіс – некутшöм пон татöн 
абу, сійö лоас коркö... бöрыннас.

– Тэ мый бара чудитан! Вулкан – менам ёрт. Кысь öні корсьны 
сійöс?

– А мый эськö сьöлöмыд шöпкöдö? – юаліс сылысь енгаг.

– Энö тэрмасьöй. Талун рытнас мамö нуöдö менö дед-баб ордö. 

Мунам öтлаын поездöн, – висьталіс Петыр Тонюк.
Пöчö-пачö и Пантиль лоины радöсь. И рытланьыс поезд тэ-

рыб вöв моз нуис найöс сиктö. Ок и шудаöсь вöліны дед-баб, 
öд сэтшöм дыр нин эз аддзывлыны нучкасö. А тайö кадö дед- 
ко котöртiс гидняö. Сэні быттьöкö нинöм абу и вежсьылöма. 
Кузьма Микул важ мозыс кыис вöвъяслы кöсаяс. А кор аддзис 
Пантильöс, дрöгмуніс. Дедуш кыв шутöг сывъяліс Микулöс да шöпкöдіс 
сылы: «Прöстит ставсьыс...» Кузьма Микул шöйöвошис. Но сэсся артмис жö во-
чавидзны:

– Вöвъяс гажтöмтчисны тэысь... Верман кöсаяс кыны.
Кузьма Пань нюмдіс. И гöгöрвоис – татысь сэсся некытчö оз мун. Но сійöс 

майшöдліс Вулкан. Да эз лысьт висьтавны Микуллы аслас выль ёрт йылысь...
Другысь гидняö пырис Тоня, моздорас вöлі дзоляник сьöд пон. Кор понйыс аддзис 

дедкоöс, увтыштіс, бöжнас лашшитчыштіс. Кузьма Пань босьтіс сійöс Тоня дорысь и 
сибöдіс морöс бердас, сöмын и вермис шуыштны: «Менам Вулкан, менам». Сьöд пон 
нюлыштіс дедушлысь бан боксö. А Петыр Тонюк тшапа шуис, мый тайö сылöн дедыс 
вöрысь аддзöма понписö да вайöдöма гортö.

Кузьма Пань татшöм шудаöн асьсö эз на кывлы. Сійö радпырысь кыис вöвлы 
кöсаяс, Вулканкöд котраліс. Но кор аддзыліс Максöс – яндзим босьтлiс. Сэки дедуш 
личкыліс зарни пультлöн кнопкаö и вöлі тыдавтöмöн. Сійö тöдіс: тадз век оз вермы 
лоны. Öтчыд дедуш матыстчис пöчö-пачö дорö да корис сылысь отсöг.

– Отсалышт меным, бордъя волшебница! Меным Макс водзын яндзим. Тэ öд тöдан –  
сгущёнкатö тай сэки...

– Помню, помню... А мый ме верма вöчны?
– Сьöд чутъяс тэнад эмöсь... Тэ верман чудитны татчö сгущёнка! А 

Тоня мед корас зонкаöс гöститны. Ми дасьтам садйын пызан вылö 
юмовторсö, да и тöрыт вöрысь дед-баб вайисны уна чöд. Вотöсыс сгу-

щёнканас ок и чöскыд!
– Ладнö, отсала тэныд. Сöмын мöдысь Максöс эн 
дзескöд.

...Ывлаын вöлі нин ар. Шондіа да шоныд. Пуяс вы-
лысь гылалісны коръяс. Садйын пызан сайын пукаліс-
ны гидняса дедкояс, Петыр Тонюк, пöчö-пачö, Вулкан 

да Макс. Найö чöсмасины сгущёнкаöн. Зонка 
сэтшöма радейтö сійöс, ыджыд паньöн и уд-

жаліс. А нöшта сійö помтöг чуймаліс дедко-
яс да уна кывйöн сёрнитысь енгаг вылö. 
Макслы тайö ставыс вöлі шань мойдöн.

А Кузьма Пань юмовторсö сёйигмоз 
тшöкыда видзöдлывліс ёртъяслань. 
Сьöлöмыс сылöн тырис муслунöн. И сійö 
стöча гöгöрвоис, мый радейтöмтöгыс му 

вылас некыдз, öд сійö лолыдлöн 
пыж и пелыс. И кымын унджык 

муслун сетан орччалы, сы-
мын и пыжыд ыджыдджык.

– Тіян кыкнанныдлöн уджыс йитчöма 
сценкаöд: уджаланныд Искусство гимна-
зияын, пуктанныд челядькöд спектакльяс, 
велöданныд. А корсяньджык пондінныд ко-
тыртны «АРТика» сяма фестивальяс?

Александр. Öтлаын ми уджалам воысь 
дырджык. КГПИ-ын велöдчигас нин Катя 
нуöдліс выпускнöйяс, концертъяс, ворсіс 
КВН-ын. А ме пуктöмторъяссö збыльмöда 
10 во гöгöр нин. Пансис ставыс СГУ берд- 
са «Мост» театрын, сэні ме оформиті Роберт Том 
серти «Восемь женщин, или искушение игрой» 
спектакль. Ме век радейта «кардиналитны», сцена 
вылын ворсöм дорысь. Да и Катя тшöтш.

– Кыдзи тöдмалінныд фестиваль нуöдöм 
йылысь?

Катерина. Карыс миян абу ыджыд. Фести-
валь пуктысьыс абу жö уна. Искусство гимназияса 
велöдысьяс да мастеръяс пыр миянлы вöзйöны 
уна сикас удж. «Арт» йылысь тöдмалім нималана 
режиссёр, журналлöн важся ёрт Виктор Напалков-
сянь. Сійö и вöзйис миянлы, томъяслы, видлыны 
выннымöс. Да и фестиваль нуöдöмыс миянлы воö 
сьöлöм вылö.

Октябр пансигöн 
«Арт» журнал 
пасйис Ёртасян 
керкаын кызь во 
тырöм. Та могысь 
нуöдіс творчест-
воа мастерскöйяса 
фестиваль. Талун 
ми видзöдлам сце-
на мöдарладорö, 
сёрнитыштам ре-
жиссёр Александр 
Кольчуринкöд, 
сылöн отсась- 
ысь Катерина 
Мосовакöд да 
тöдмалам «АРТ- 
ика» фестиваль 
котыртанногсö.

«АРТика» 
нуöдны отсаліс чудь
«АРТика» 
нуöдны отсаліс чудь



191– Кыдзи чужис фестиваль сюрöсыс?
Катерина. Редакция вöзйис мероприятие нуöданног да площадкаяслысь темаяс. 

Мукöдторйыс – кыдзи асьным кöсъям. Зэв унатор босьтім «Артысь»: Галина Бутырева-
лысь да журналын йöзöдчысь коми поэтъяслысь образъяс, кывбуръяс.

Александр. Ми видлім öтувтны мастер-классъяс да юбилей концерт. Медшöр 
могнас лои соровтны мöвпъяс да сьöлöм кылöмъяс… кыдзи журнал пасын – лаби-
ринтын, быдöн вермис аддзыны ассьыс туй. «АРТика» дырйи ми вöзйим гöсьтъяслы 
вöйтчывны творчествоö, туялысьлöн мöвпсямö да мичöн нимкодясьöмö.

Сценавывса уджалысьяс – Искусство гимназияын велöдчысьяс – пасьтасисны 
чудьö – коми предание-легендаса важ йöзö. Аслыспöлöс декорацияяс вöчисны Юрий 
Лисовский серпасъяс серти Коми Республика искусство колледжын велöдчысьяс. 
Налöн уджöн веськöдліс ачыс художникыс.

– Унаöн пасйисны фестиваль нуöдысь Надежда Изюмскаялысь уджсö. Кутшöм 
вежöртас сы образлöн?

Александр. Надежда Николаевна, Коми Республикаса почётнöй уджалысь, – ме-
нам велöдысь, туйдысь и бур ёрт. Ми уджалам сыкöд важöн нин, и быд мероприятие 
артмö бура. Тані сійö нуöдіс йöзöс лабиринтöд.

– Сэтшöм нималана да тöдчана журнал нуöдіс мастер-классъяс. Кыдзи эськö 
асьныд донъялінныд уджсö?

 Катерина. Думайтам вöлі вöчны ыджыдджыктор. Первойсö кöсйим нуöдны 
фестивальсö эгö öти лун, а некымынöс либö жö асывсянь рытöдз. Но и татшöм ногöн 
артмис лöсьыда. Мöд во миянлы эськö окота вöлі уджалыштны ыджыдджык формаöн 

Александр Кольчу-
рин – режиссёр-пос-
тановщик, костюмъяс 
серти художник, Коми 

Республикаса Юралысь 
бердын искусство гим-
назияса театр юкöнын 

велöдысь, Сыктывкарса 
челядьлы музыкально-

хоровöй школаын  
велöдысь.

Екатерина Мосова –  
Коми Республикаса  

Юралысь бердын  
искусство гимназияын 

 искусство да театр  
история велöдысь,  

культура колледжын  
да «Радужка» школа-
студияын велöдысь.

Журналлöн редколлегия: 
Елена Афанасьева, Алёна Шомысова, Любовь Ануфриева, Алёна Старцева.

да нюжöдны фестиваль нуöдан кадсö. Кутам лача, татшöм мероприятиеыс лоас Ко-
миын бур традицияöн.

– Ме тöда, мый ті зілянныд нöшта «Ордым» театр-студияын, тыдовтчылö-ö 
«АРТика» сюрöсыс сы уджын?

Александр. Театр – öтувъя искусство, асланым пуктöмторъясын ми йитам шылад, 
кыв, йöктöм… Искусстволысь став сикассö. Тадзи вöлі и «АРТика» дырйи – öтилаын 
уджалісны туялысьяс, серпасалысьяс, поэтъяс, музыкантъяс.

Некымын во сайын миян чужис «Енэжтас» – поэзия театр. Медшöр нырвизьыс – ху-
дожествоа кыв. И кольöм во ми шуим вöчны «Енэжтасысь» этнотеатр, коді мыджсьö 
уджас коми да и мукöд войтырлöн этнография вылö.

Катерина. Татшöм ногöн ми видлалам культурасö, кыдзиджык артмис войтырлöн 
искусствоыс. Ме кöсъя, медым спектакль артмöдiгöн челядь гöгöрвоисны, мый быд 
войтырлöн история кутö культура, кыв, костюм сöвмöмлысь кад.

Александр. Катя кыдзи культуролог, искусство да театр история велöдысь шуис 
сöвмöдны сэтшöм нырвизь, кыдзи праздникъяслысь календар. Сійö висьталö налы, 
кутшöм гажъяс эмöсь войтыръяслöн да мыйкöд найö йитчöмаöсь. Öд быд войтыр 
оліс гажсянь гажöдз, öти кадколастсянь мöдöдз. Уна культураын тайö праздникъ-
ясыс öткодьöсь и мунöны öти кадколастö. И Катерина Николаевна урокъяс дырйи че-
лядь тöдмалöны гажъяслысь тöдчанлунсö, асьныс гижöны рефератъяс, лöсьöдчöны 
практикуйтчан урокъяс кежлö. Бöръяпомыс босьтöм тöдöмлун вылö мыджсьöмöн 
велöдчысьяслöн творчествоын чужöны яръюгыд образъяс.

– Кутшöм проектъяс тіянлысь ми аддзам матысса кадö?
Александр. Öні ми дасьтам видзöдысьяслы шылада пуктöмтор – «Рикки-Тикки-Та-

ви», сійöс петкöдлам 2018 вося февральын. Петкöдчöмыс мунö Индияын, та вöсна ми 
тöдмасям индияса костюмъясöн, шыладöн, йöктöмöн, серпасасян искусствоöн, ме-
дым тайö лоас оз мукöд театрын моз стилизацияöн. Катя пыр пасйö детальяс серти 
менсьым стрöглунöс. Корсюрö та понда вошö уна вын да кад, но ме ог вермы удж- 
авны мöд ног. Тайö чиглуныс вуджис меным мамсянь, сійö костюм серти мастер и 
терпитны оз вермы кикурöда уджалöм да стилизация (Тамара Кольчурина – Коми 
Республикаса декоративно-прикладнöй искусство мастер котырö пырысь – авт.). Ас-
лас уджын мамöй стöча петкöдлö коми войтырлысь костюмсö. И тайöс жö ме кора 
челядьсянь – стöчлун. Кыдз сэні «Служебнöй романын»? «Статистика не терпит при-
близительности». Театр – оз жö. Оз позь босьтны кузь юбка, вурны сы дорö идзас да 
шуны: татшöмöн вöлі индонезияса костюм. Челядь öд ставыслы эскöны, и став шуöм-
петкöдлöмыс налы пуксьö юрас. Ми велöдам найöс гöгöрвоны мичсö.

– Эм-ö кöсйöм лöсьöдны ассьыныд театр?
Александр. Мöвпыс уна. Кушöмöскö öні артмас збыльмöдны. Кутшöмöскö оз. Но 

нинöм вылö видзöдтöг тöда: Катя век отсалас меным. Кута лача, мый миянöс виччысьö 
«Арт» журналкöд йитчöм уна лöсьыд проект.

Сёрнитіс Софья Тырон.
Фотоыс Андрей ФЕТИСОВлöн.



Заканчивается 2017 год. Прошло ровно 20 лет со дня выхода первого номера 
журнала «Арт» (Лад). Низкий поклон всем, кто стоял у истоков нашего издания, 
благодаря кому он крепко стоит на ногах по сегодняшний день:

• Юрию Алексеевичу Спиридонову, первому Главе Республики Коми;
• членам правительства тех лет: Алексею Кимовичу Конюхову, Алексею 

Семёновичу Безносикову, Александру Павловичу Боровинскому, Николаю 
Николаевичу Герасимову;

• депутатам Госсовета РК: Валерию Петровичу Маркову, Ивану Егоровичу 
Кулакову;

• руководителям «Севергазпрома» тех лет: Василию Григорьевичу Подюку, 
Анатолию Алексеевичу Захарову;

• руководителям СЛПК Михаилу Юрьевичу Магию;
• Ухтинскому государственному техническому университету и лично Николаю 

Денисовичу Цхадая и Дмитрию Безгодову;
• руководителям Усинского, Удорского, Ижемского, Усть-Цилемского, Усть-

Вымского районов разных лет;
• гимназии искусств им. Ю.А.Спиридонова;
• Обществу М.А. Кастрена (Финляндия);
• всем библиотекам и библиотекарям, особенно – Национальной библиотеке 

Республики Коми.
• Спасибо за добрые напутственные слова, а это так важно, особенно в 

начале пути, –  Патриарху Московскому и Всея Руси Алексию II.
• Спасибо всем нашим авторам и всем нашим читателям! – в республике и 

за её пределами...
Всем, кто когда-то работал в журнале, вместе с журналом! И кто работает 

сегодня! Это не только собственно сама редакция, но члены наблюдательного 
совета, и члены Попечительского Совета, – всем нашим друзьям и сподвижникам 
низкий поклон!

Это благодаря вам журнал «Арт» (Лад) родился, живёт и верим – будет жить!

Г.В. Бутырева, 
Председатель Попечительского совета  журнала «Арт» (Лад)  

(гл. редактор журнала «Арт» 1997–2014 гг.)






